
КОМИ РЕСПУБЛИКАЛӦН ОЛАНПАС

«Торъя категория гражданалы оланінӧн (олан жыръясӧн) могмӧдӧм серти социальнӧя отсалан мераяс сетӧмкӧд йитчӧм ӧткымын юалӧм йылысь» Коми Республикаса Оланпаслӧн 3 да 7 статьяясӧ вежсьӧмъяс пыртӧм йылысь

Примитӧма Коми Республикаса
Каналан Сӧветӧн 				   2016 вося ӧшым тӧлысь 15 лунӧ

	1 статья. Пыртны «Торъя категория гражданалы оланінӧн (олан жыръясӧн) могмӧдӧм серти социальнӧя отсалан мераяс сетӧмкӧд йитчӧм ӧткымын юалӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2015, 26 №, 366 ст.; 2016, 12 №, 152 ст.) татшӧм вежсьӧмъяс:
1. 3 статьяын:
1) 1 юкӧнын:
а) медводдза абзацын «лӧсялана меставывса асвеськӧдлан орган гражданаӧс бӧрйӧмӧн:» кывъяс вежны «меставывса асвеськӧдлан орган, кодлӧн мутасын олӧны индӧм йӧзыс.» кывъясӧн; 
б) 1 – 3 пунктъяс киритны;
2) 2 юкӧнсӧ киритны.
2. 7 статьяса 2 юкӧнлӧн медводдза абзацын «муниципальнӧй юкӧн мутасын, кодлӧн меставывса асвеськӧдлан органъяс примитісны гражданаӧс списокӧ пыртӧм йылысь помшуӧм, индӧм меставывса асвеськӧдлан органъяслӧн муниципальнӧй торъя оланін фондысь социальнӧя кӧртымалан сёрнитчӧмъяс кузя олан жыр площадьяс сетан нормаяс серти, кутшӧмъясӧс урчитӧмаӧсь меставывса асвеськӧдлан органъяс муниципальнӧй торъя оланін фондысь сетӧм олан жыръяслӧн меститчанін серти, помшуӧмъяс подув вылын» кывъяс вежны «социальнӧя кӧртымалан сёрнитчӧмъяс кузя олан жыр площадьяс сетан нормаяс серти, кутшӧмъясӧс урчитӧмаӧсь меставывса асвеськӧдлан органъяс муниципальнӧй торъя оланін фондысь сетӧм олан жыръяслӧн меститчанін серти» кывъясӧн.  

2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын да паськалӧ 2016 вося моз тӧлысь 10 лунсянь артмӧм инӧда йитӧдъяс вылӧ. 

